
PROGRAM TAUTAN KASIH ERATKAN UKHUWAH DENGAN MADRASAH MISBAH AL-
FALAH 

 
UUM ONLINE: Baling - Mengambil pendekatan 'Universiti Untuk Masyarakat', seramai 27 
pelajar Ijazah Sarjana Muda Kewangan dan Perbankan Islam telah mengambil inisiatif 
mengadakan program tanggungjawab sosial korporat (CSR) dengan menyantuni pelajar 
Madrasah Misbah Al-Falah, baru-baru ini. 
 
Pengarah program, Md. Nasir Md Hassan berkata, Program Tautan Kasih Eratkan Ukhuwah 
itu adalah bagi menyampaikan sumbangan kepada pelajar di madrasah tersebut. 
 
Menurutnya, sumbangan sebanyak RM30,000 telah diserahkan kepada Madrasah Misbah Al 
Falah untuk kegunaan pendidikan, pembangunan prasarana dan kebajikan pelajar. 
 
"Jumlah sumbangan yang berjaya diperolehi ini adalah hasil kerjasama semua pelajar yang 
membuat kutipan dana daripada pihak luar terdiri syarikat korporat dan individu. 

"Selain itu, kami juga menyampaikan sumbangan berupa sejadah, langsir, almari buku, tikar 
getah dan cat kepada madrasah ini," katanya. 
 
Peserta Tautan Kasih Eratkan Ukhuwah merupakan pelajar dari porgram Pendidikan Jarak 
Jauh (PJJ) yang dikendalikan Pusat Pendidikan Profesional dan Lanjutan (PACE) dengan 
kerjasama Bank Rakyat Cawangan Baling. 
 
Sementara itu, Pengarah PACE, Prof. Madya Dr. Halim Mad Lazim berkata, selain 
menyampaikan sumbangan, pelajar terlibat juga telah bersama-sama pelajar madrasah 
menjalankan aktiviti gotong-rotong membersihkan kawasan sekitar Madrasah Misbah Al-
Falah. 
 
Menurutnya, program seumpama ini dapat memberi gambaran positif tentang penglibatan 
pelajar PJJ UUM dengan masyarakat setempat, seterusnya menaikkan nama UUM sebagai 
Universiti Pengurusan Terkemuka.  
 
Selain sumbangan dan aktiviti gotong-royong, Program Tautan Kasih Eratkan Ukhuwah ini 
telah membuka satu sesi perkongsian maklumat tentang sistem pembelajaran madrasah 
dengan pensyarah UUM, Ali Badron Mokhtar. 

